
Пагуляем у хакей?

”Нельга есці хлеб народа і 
грэбаваць ягонай мовай”. 

Ул. Караткевіч.

Наколькі глыбока яно сядзіць у нас, можна толькі здагадвацца. Яшчэ ў старажытнай 
Бібліі ёсць перасцярога: “Не сатвары сабе куміра”. Але рабскія натуры ў нашай Айчыне 

Біблію не чытаюць і працягваюць тварыць куміра 
на кожным кроку. 

Мароз на Каляды будуе масты,
Шыбуе дарогаю гулкай,
Каб вечны вандроўнік  -- Мікола 
Сьвяты 
Наведаўся ў кожную вулку.

Такая турбота за сэрца кране
Усё чалавецтва бяз ліку.
На днях чараўнік завітаў да мяне,
Высокі, з валізкай вялікай.

“Даўно ў Беларусь меркаваў я 
прыйсьці, 
Калі я тут быў і ня ўспомню!
Кажы, што табе не хапае ў жыцьці,
Твае тры жаданьні я споўню.”

Ў глуздах маіх думкі ціхутка плывуць,
Усьмешка на твары ягоным:
“Хачу, каб народ наш узьняў галаву, 
Успомніў пра годнасьць і гонар.

На мове, вось той, што з табой 
гавару,
Дзятва ўся каб зашчабятала.
Старонка, краіна мая – Беларусь,
Каб зоркай каляднай зазьзяла.”

Сьвяты ўважна так на мяне 
паглядзеў,
Правёў даланёю па вусах.
З хвіліну маўчаў і сказаў неўспадзеў:
“Цікавы вы люд -- беларусы.

Нялёгка свой шлях адшукаць вам 
цяпер,
Знайсьці сваю долю няпроста.
Вы мусіце страху пазбыцца найперш,
Суседзям сваім не зайздросьціць.

А ўрэшце, пакіньце заўзята жлукціць
Гарэлку ад раньня да раньня,
І зьявіцца сэнс у бязглуздым жыцьці,
І зьдзейсьняцца ўсе пажаданьні.”

Г.Станкевіч.

http://haradok.belarda.org - сайт нашага рэгіёна

Тры жаданьнi

Сёлетняй зімой перапынак паміж 
разборкай пантоннага маста і адкрыц-
цём “дарогі жыцця” аказаўся мінімальны, 
усяго тыдзень. Маразы, якія стукнулі ў 
сярэдзіне снежня, скавалі Дзвіну і зрабілі 
паўнавартасную дарогу ў Шумілінскі раён. 
Але перабрацца на другі бок могуць толькі 
пешаходы. Аўтамабілістам шлях заказаны 
да 9 мая. Менавіта тады плануецца чарговае 
навядзенне пантоннага маста. 

Але ж пешаходы могуць застацца без 
пераправы ў любы момант. Ад надвор’я 
сёння можна чакаць любых сюрпрызаў. А 
таму было б варта не адкладаць справу ў 
доўгую скрынку, а ўжо сёння арганізаваць 
сапраўды бяспечную пераправу. Для па-
чатку хаця б паставіць уздоўж сцяжынкі 
вешкі (сцяжкі), каб у мяцеліцу пешаходы не 
зблудзілі і не трапілі ў палонкі, якіх на рацэ 
мноства. У месцах выхаду на берагі неаб-

ходна зрабіць надзейныя 10-15-мятровыя 
кладкі з поручнямі. Бо ў першую ж значную 
адлігу, як толькі лёд адстане ад берага, пе-
рабрацца праз палонкі, якія ўтворацца каля 
берагоў, стане няпроста. Але гэта работа не 
праводзілася камунгасаўцамі ніколі. Можна 
думаць, што ў “цяжкі крызісны час” рабіць яе 
ніхто не кінецца.

Сапраўдным вырашэннем пытання пера-
правы на другі бок будзе толькі будаўніцтва 
маста. Кошт аналагічнага, які год таму 
быў адкрыты ў Верхнядзвінску, склаў 39 
мільярдаў беларускіх рублёў (19 мільёнаў 
даляраў па тагачаснаму курсу). Кошт атам-
най электрастанцыі, якую пачнуць будаваць 
сёлета ў Беларусі – больш трох мільярдаў 
даляраў. То бок на гэтыя грошы можна пабу-
даваць 150 аналагічных мастоў!  

Г.Мікалаеў.

Інакш не растлумачыць 
тое, што ў Беларусі існуюць 
Прэзідэнцкія ёлкі, стыпендыі, 
спаборніцтвы, кубкі і нават 
каманды. Ён што, на свае 
кроўныя ўпрыгожвае тыя ёлкі, 
са сваёй кішэні выплочвае 
стыпендыі, купляе амуніцыю 
для хакейных каманд і кубкі? 
Не, гэта робіцца на грошы 
падаткаплацельніка, то бок 
на нашы грошы. Тады на-
вошта хлусіць, попрасту 
крывіць душой, надаючы 
елкам і іншаму гучныя ты-
тулы? Пэўна, хочацца быць 
шчодрым, вялікадушным, 
хаця тых якасцей у “ёлачніка” 
няма і ў паміне. Бо каб яны 
былі, можна было б сілаю 
сваёй Прэзідэнцкай улады 
забараніць стварэнне таго 
культа. 

Але хто і за што цябе 
пахваліць? Што добрага мож-

на ўспомніць нам за апошнія 
15 гадоў? Сістэматычнае 
знішчэнне беларускасці? 
Ганебны рэферэндум, дзе 
народ сам выракаецца сва-
ёй мовы? Ці, можа, чарговы 
рэферэндум, дзе Прэзідэнт 
атрымоўвае пажыццё-
вае кіраванне? Пастаянны 
уціск апанентаў Прэзідэнта 
і знікненне самых вядомых 
з іх? Адмову ў рэгістрацыі 
палітычных партый і 
аб’яднанняў? Пераслед за 
ўдзел у дэманстрацыях? Хіба 
што, шчыры народны дзякуй 
за нізкія цэны на гарэлку.

Стварэнне іміджу “богапа-
мазаннага” не абыходзіцца 
без дарадцаў. Тут у іх шырокае 
поле дзейнасці, каб вызна-
чыцца перад сваім патронам. 
Бо якімі б славалюбівымі не 
былі начальнікі, славахвальба 
пачынаецца не з іх, а з іх пад-

началеных. І тыя назовы ёлкам 
і спаборніцтвам прысвойвае 
не сам Прэзідэнт, а ягоныя па-
дручныя, якія не саромеюц-
ца не толькі гучных назоваў. 
Але сапраўдны Прэзідэнт 
мусіць мець ад такіх людзей 
патрэбную дыстанцыю і не 
быць такім славалюбівым. 
Гонар і славу табе нададуць, 
калі ты будзеш не раскол-
ваць грамадства на ворагаў 
і прыспешнікаў, а аб’яднаеш 
яго на глебе агульнанацыя-
нальных каштоўнасцей. Калі 
ж такіх памкненняў няма і ў 
паміне, прыходзіцца займац-
ца таннай прапагандай. Што ў 
большасці цвярозых выклікае 
толькі смех праз слёзы. На 
вялікі жаль, тая большасць у 
нас пакуль што меншасць. 

Г.Станкевіч.

“Крывінка” ў Інтэрнэце
Шаноўны чытач! Раней чым з паштовай 
скрыні вы можаце чытаць нашу газету  ў 
Інтэрнэце. Газета размешчана для спам-
павання на сайце http://haradok.belarda.
org/ у раздзеле “Незалежныя выданні” на 
старонцы  “Крывінка”.

Вынікі апошняга апытання 
на сайце http://haradok.belarda.org/

Якім будзе 2010 год для Вас?

Лепшым за 2009 ............................................. 29%
Такім жа самым ............................................... 18%
Горшым, чым 2009 ........................................ 19%
Кепскім ............................................................... 18%
Не ад мяне залежыць .................................. 16%

•	 Каб атрымліваць кож-
ны нумар газеты «Крывінка» 
паведаміце рэдакцыі аб гэ-
тым – зрабіце бесплатную 
падпіску.

•	 Рэдакцыя «Крывінка» 
змяшчае бясплатныя 
абвесткі чытачоў выдання. 
Дзеля размяшчэння абвесткі 
запоўніце купон або патэле-
фануйце ў рэдакцыю.

•	 Калі парушаны вашы 
правы спажыўца, працаўніка, 
то даем эфектыўныя па-
рады па абароне права і по-
шуку бясплатных юрыстаў. 
Звяртайцеся на адрас газе-
ты «Крывінка».

•	 Рэдакцыя запрашае да 
супрацоўніцтва неабыяка-
вых грамадзян. Вашы навіны, 
паведамленні – нашая падзя-
ка. Словам, сувенірам.

Сёлетняя зіма парадавала і снегам і марозам. 
Хаця, слова “парадавала” адносіцца толькі для 
нейкага дзесятка аматараў зімовых відаў спор-
ту. Для астатніх аматараў чагосьці іншага яна 
стварыла толькі праблемы: цяжка дапаўзці да 
магазіна за чарговай бутэлькай.  У тым, што гэта 
так, мяне прымусілі ўпэўніцца наступныя факты. 

Раніцай 8-га студзеня я завітаў на “цэнтраль-
ную хакейную пляцоўку”, тая, што каля СШ №2. 
Яна грунтоўна замецена снегам, і толькі некалькі 
дзіцячых слядкоў сіратліва выдзяляюцца на 
чысьцюткім снезе. 

Так, дзеці сёння займаюцца камп’ютэрнымі 
гульнямі. Па камп’ютэру гуляюць і ў хакей. Але 
ж у Старых Ранчыцах пад акном майго дома на 
канікулах нават у 20-градусны мароз разгортва-
юцца хакейныя баталіі. А райцэнтр, дзе жывуць 
раённыя ідэолагі і спартоўцы, выглядае амярц-
велым. 

Зразумела, вясковым пяці хлопчыкам да-
статкова і сажалкі. А вось прыцягнуць дзяцей 
на дапатопную хакейную каробку ў райцэнтры, 
мару дзяцей 70-х гадоў, сёння нельга. Ім патрэб-
ны сучасныя каткі з сучасным абсталяваннем. 
Чамусьці у Віцебску дзеля гэтага робіцца ўсё. А 
тыя ж Бешанковічы павінны адстаяць сваю сто-
гадовую чаргу, каб Прэзідэнт уключыў іх у план 

“Дажынак” ці хакейнага развіцця. А здароўе на-
шым дзецям патрэбна не праз 100 гадоў, а сёння. І 
трэба крыкам крычаць на ўсіх узроўнях, а крытая 
хакейная пляцоўка ў Бешанковічах павінна быць 
праз год-другі. Сродкі для гэтага патрэбны не 
такія ўжо і гіганцкія. На тыя грошы, што выкінуць 
на будаўніцтва АЭС на Гародненшчыне, у краіне 
можна пабудаваць тысячы Палацаў спорту.

Наша ж улада пакуль што клапоціцца толькі, 
каб “накарміць народ”. Дакладней кажучы, спа-
чатку напаіць. Усё астатняе для яе знаходзіцца на 
другім плане. 

Г.Станкевіч.

Аб’ява

“Дарога жыцця” працуе

Ідалапакланенне

НАРОДНАЯ ТРЫБУНА

Па інфармацыі, якую я атрымаў ад за-
ведуючай “Культтавараў”, з пачатку зімы 
магазін рэалізаваў нешта каля пяці пар 
лыжаў. Для райцэнтра з насельніцтвам 
каля 9 000 чалавек лічба смехатворная. Я 
паспрабаваў паразважаць, чаму ж жыхары 
райцэнтра нават такою снежнаю зімою не 
спяшаюцца набываць лыжы.

Па-першае, у наяўнасці ў “Культтава-
рах” ёсць толькі лыжы без чаравікаў і палкі. 
Драўляныя  каштуюць 43 000 беларускіх 
рублёў, а пластыкавыя -- ў залежнасці ад 
памеру -- ад 72 да 92 000. Лыжныя палкі 
каштуюць 12 000. Ёсць у магазіне і лыжныя 
крапленні, за якія прыйдзецца выкласці 21 
000 рублёў. Хаця на выгляд яны нібыта ад 
горных лыжаў. Такім чынам, паездкі ў го-
рад Віцебск за лыжнымі чаравікамі вам не 
пазбегнуць. А там за іх трэба выкласці яшчэ 
каля 150 000 рублёў. То бок поўная лыжная 
экіпіроўка нават без лыжнага гарнітуру вам 
абыдзецца па самых сціплых падліках у 
250 000 беларускіх рублёў. Зразумела, што 
“нармальная“ малапітушчая сям’я можа 
сабе дазволіць купіць лыжы для аднаго 
дзіцяці. Калі ж весці сапраўды здаровы лад 
жыцця, то набываць лыжы трэба для ўсіх: 
як для бацькі, так і для маці. А гэта ўжо 750 
000 рублёў. Такое для сямейнага бюджэту 
можа быць даволі балюча і пайсці на па-
добны варыянт могуць толькі адзінкі, тыя, 
хто вядзе сапраўды здаровы лад жыцця. 

Лыжы, праўда, можна ўзяць і напракат 
у мясцовым КБА за сімвалічную цану. Але 
тут па-ранейшаму ў наяўнасці толькі тры 
пары лыжаў і пар пяць канькоў. Прычым 
усе чаравікі толькі маленькіх памераў. 
Дзе тыя дзесяць ці пятнаццаць пар новых 
лыжаў, пра якія пісала летась “Зара”, што іх 
нібыта завязуць? 

Як вынік: у Бешанковічах у разгар снеж-
най зімы на вуліцы не сустрэнеш лыжніка. 
Рэдкая бяздзейнасць чыноўнікаў не дазва-
ляе парадавацца лыжным спаборніцтвам, 
пачуць захапляльнае “Лыжню!”, убачыць 
вясёлыя ўсмешкі на тварах, атрымаць 
столькі станоўчых эмоцый. Замест гэтага 
нам прапаноўваюць сумнеўныя “Народныя 
гулянні” з распіццём спіртовых напояў. 

Г.Станкевіч.
P.S. Нашы суседзі расіяне за 10 дзён 

Новага года выпілі 250 000 000 бутэлек 
гарэлкі. Насельніцтва Расеі сёння складае 
каля 140 000 000 чалавек. Па Беларусі та-
кая інфармацыя адсутнічае, але, думаецца, 
мы не вельмі адсталі.

На здымку: так выглядае хакейная кароб-
ка ў цэнтры горада ў разгар зімовых канікул.

Крывінскія стаянкі 
першабытнага чалавека эпохі 
неаліту і бронзавага веку

Як “Крывінка” прад-
казвала яшчэ ў снежні, 
у пачатку 2010-га года 
Пяцігарская школа апы-
нулася ва ўладзе холаду. 
Тэмпература паветра ў 
класах цягам 11-га – 15-га 
студзеня складала толькі 
+5 +6 градусаў. У спар-
товай зале і бібліятэцы 
яна была блізкая да 
нуля. Прычынай таго ста-
ла не толькі халоднае 
надвор’е, але і паломка 
аднаго катла. Той жа, які 
застаўся, топяць сырымі 
дравамі, так што тэмпе-
ратура цепланосьбіта на 
выхадзе з катла складае 
толькі +30 +40 градусаў. 
Як вынік, батарэі ў класах 
ледзь цёплыя. У класах 
памерзлі цеплалюбівыя 
кветкі. Дзеці на ўроках 
сядзяць апранутыя і ў 
рукавіцах. Але выседзець 
усе шэсць урокаў амаль 

немагчыма. Пасля такой 
“рабочай змены” дома 
ў цёплым пакоі доўга 
нельга сагрэцца. Сядзіш 
адранцвеўшы і адчуваеш, 
як з цябе цягам некалькіх 
гадзін выходзіць холад.

Гэтымі днямі ў шко-
ле няма ніякіх візітантаў, 
такіх частых у другую 
пару года. Летась іх было 
асабліва шмат. Кожны, 
хто ехаў міма “будаваць” 
ульскі аграгарадок, меў 
за правіла абавязкова 
завітаць у Пяцігарскую 
навучальную устано-
ву, павітацца за руку з 
настаўнікамі, выказаць 
свае заўвагі і пажадаць 
поспехаў. Цяпер жа 
яны сядзяць па цёплых 
кабінетах, пакінуўшы ма-
ладую дырэктарку сам-
насам з холадам. Хаця 
для таго, каб выправіць 
становішча патрэбна 

няшмат: завезці машыну 
брыкету, якога хопіць на 
два-тры тыдні. А там і вяс-
на не за гарамі. 

Пакуль жа класы грэе 
толькі скупое зімняе со-
нейка, якое пасля 12-ці 
гадзін свеціць у вялізныя 
вокны, саграваючы 
частку класаў. Тады тэм-
пература тут некалькі 
ўзнімаецца. Але раніцай 
ўсё пачынаецца з тых жа 
5-ці градусаў. 

Чарговы раз 
“Крывінка”хоча запытац-
ца ў тых, хто сваёй паса-
дай абавязаны ствараць 
нармальныя ўмовы для 
навучання: калі скон-
чацца гэтыя мукі для 45-
ці дзяцей і падлеткаў? 
Няўжо толькі з закрыц-
цём школы? 

Г. Станкевіч. 

Яны захаваліся на бе-
разе Крывінкі ў раёне вёскі 
Асавец. Жыхары крывінскіх 
стаянак будавалі наземнае 
жытло выцягнутай формы з 
двухсхільным дахам. Ад яго 
захаваліся ніжнія завос-
траныя часткі жэрдак, якія 
былі нахільна ўвагнаныя ў 
мацярык або торф. У цэн-
тры жытла размяшчаліся 
моцна заглыбленыя ў ма-
цярык вертыкальныя слу-
пы з развілкамі наверсе, на 
якіх трымаўся каркас даху. 
Ён мог накрывацца трысня-
гом, рэшткі якога часта тра-
пляюцца пры раскопках. У 
жыллі знаходзіліся адкры-
тыя вогнішчы, аснову якіх 
складалі пласты пяску на 
вымастках з яловай кары. 
Ва ўмовах тарфяніку так 
было найбольш пажарабя-
спечна.

Недахоп крамянёвай 
сыравіны жыхары паспя-
хова кампенсавалі рогам і 
косцю. З гэтага матэрыялу 
вырабляліся самыя разна-

стайныя рэчы: паляўнічая 
зброя (наканечнікі стрэл, 
кінжалы), рыбацкія 
прыстасаванні (кручкі і гар-
пуны), розныя інструменты 
(сякеры, цёслы, долаты, 
шылы і інш.) З косці былі 
выраблены скульптуры 
людзей і фрагмент жалейкі, 
якія былі знойдзены ў тар-
фяным пласту. Шырока 
выкарыстоўвалася і дрэва, 
з якога рабілі міскі, днішкі 
для расколвання арэхаў, 
муфты для насоджвання 
сякер, пабытовыя рэчы, 
чоўны і дошкі. Менавіта з 
дрэва была выраблена дру-
гая скульптурка чалавека, 
знойдзеная тут. 

Жыхары займаліся па-
ляваннем. Галоўным яго 
аб’ектам быў лось, пра што 
сведчаць рэшткі касцей. 
Другое месца ў рацыёне 
крывінскага насельніцтва 
займаў дзік, трэцяе – мяд-
зведзь. 

Шмат на Крывінскіх 
паселішчах і сведчанняў 

рыбалоўства. Гэта гарпуны 
і кручкі, грузілы і паплаўкі 
для сетак, рэшткі пастак з 
прутоў і лучынак, пешні для 
падлёднай лоўлі, фрагмен-
ты чоўнаў. Наяўныя косці 
сведчаць, што тут лавілі 
найбольш акунёў, крыху 
менш – шчупакоў. Зусім 
мала костак сама, карася і 
ярша.

Каля чвэрці костак  - 
косці свойскіх жывёлін. 
Гэта сведчыць пра тое, што 
жывёлагадоўля займала 
ўжо даволі значнае месца ў 
харчаванні.

Крывінскія тарфянікі 
маюць яшчэ шмат таямніц. 
Іх рэгулярна даследуе 
Міхась Чарняўскі, ста-
рэйшы беларускі ар-
хеолаг, пісьменнік і 
сацыял-дэмакрат. Больш 
падрабязна і цікава пра 
стаянкі першабытнага чала-
века можна пачытаць у яго 
творах “Страла Расамахі”, 
“Вогнепаклоннікі” і інш.

Г.Станкевіч.

Здавалася б, з уводам мінулай восенню 
ў Бешанковічах некалькі кіляметраў но-
вых ходнікаў, работы ў камунгаса памен-
шыцца. Атрымалася ж з дакладнасцю на-
адварот. Так як ЖКГ для ачысткі ходнікаў 
не мае аніякай механізацыі, усе тыя 
кіляметры прыходзіцца ачышчаць урукі. 
Але часценька тыя ходнікі стаяць засыпа-
ныя снегам, які нагортваецца сюды з-пад 
лапат магутнай тэхнікі, што чысціць праез-
джую частку. А пешаходы па-ранейшаму 
рухаюцца проста пад коламі транспарту. 

Калі тыя ходнікі будаваліся, чамусьці 
ніхто не падумаў, што прыйдзе зіма і іх 
трэба будзе чысціць ад снегу. І вось маем, 

што маем. Калі б ходнік меў шырыню на 
паўметра большую, і быў разлічаны на 
рух пешаходаў і раварыстаў, то яго мож-
на было б ачысціць і звычайным колавым 
бульдозерам. Цяпер жа прыйдзецца па-
ранейшаму хадзіць па праезджай частцы, 
або набываць спецыяльную малагабарыт-
ную тэхніку, што малаверагодна ў нашы 
дні. Хаця слова “малаверагодна” датычыц-
ца толькі сучаснай Беларусі. Дзе чамусьці 
сродкі на новыя аўтамабілі чыноўнікам 
знаходзяцца, а вось на тое, што патрэбна 
бальшыні народу – недасяжная мара.

Л.Паўлава.

Пяцігарскія халады

Праблемы 
ходнікаў

Кры-віна ці Кры-віно?
Пра тое, як нашы ўлады “любяць” бела-

рускую мову, можна гаварыць бясконца. 
Нібы няякасны прадукт, мова тая даўно вы-
цеснена на задворкі, амаль не ўжываецца 
на афіцыйным узроўні, усё меншае коль-
касць беларускамоўных школ. Як вынік – 
тая непісьменнасць, з якой сутыкаешся на 
кожным кроку, калі нехта спрабуе на гэтай 
мове выказацца. Апошні прыклад – надпіс 
на новым аўтобусным прыпынку Верхняга 
Крывіна. 

Мне здаецца, што чалавек, які замаўляў 
той надпіс, быў моцна пад мухай. Прычым 
ён піў не які-небудзь дарагі напой, 
а наша звычайнае “чарніла”-- віно, 
якое і п’е бальшыня крывінцаў. Так-
так, бо на новай шыльдзе стаіць 
“Верхняе Крывіно”, а ніяк інакш. На 
старым прыпынку красаваўся надпіс 
“Верхняе Крывіна”. Любы чалавек, 
які мала-мальскі дасведчаны ў гра-
матыцы ведае, што “о” ў беларускай 
мове заўсёды пад націскам. Не пад 
націскам яно пераходзіць у “а”.  

І справа тут, пэўна, не ў тапаніміцы, 
а ў рэдкай бязглуздасці сённяшня-
га чыноўніка. А яна абапіраецца на 
ідэалогію тутэйшай лукашэнкаўскай 
улады, для якой “раздзяляй і вала-
дар” засталося нязменным лозунгам з 
рымскіх часоў. А вось паняцці любові 
да роднага краю, павагі да роднай 
культуры і мовы для іх як бы і не існуе. 

І не дапамагае ім ні “Год роднай зямлі”, як не 
дапаможа ніякое іншае добрае пачынанне. 
Бо паміж сучаснай уладай і беларускасцю 
ляжыць непрымірымы антаганізм. І да тых 
часоў, пакуль да ўлады не прыйдзе адукава-
ны, выхаваны на сваіх героях і сваёй гісторыі 
беларус, нам прыйдзецца чытаць бязглуздыя 
назовы, глядзець чужое тэлебачанне, жывіць 
чужую культуру. Калі ж надыйдуць толькі тыя 
часы? 

М.Васільеў.
На здымку: цяпер прыпынак называецца 

“Крывіно”.

Асьцярожна, слізка! 
Падобныя надпісы часта можна 

ўбачыць на нашых зімовых дарогах. Яны, 
як правіла, ратуюць чалавечыя жыцці. 
А я б раіла паставіць іх яшчэ і перад 
уваходам у некаторыя бешанковіцкія 
магазіны. Напрыклад, каля “Восточного” 
на Чарняхоўскага. Трапляеш у падобную 
краму з вуліцы, і адтуль можаш наўпрост 
да хірурга ў райбальніцу. Плітка, якая тут 
пакладзеная на падлогу, такая слізкая, 
што яе трэба абавязкова чымсьці пры-
крыць, каб было на чым атрэсці ногі. Па-
куль што тут няма сапраўднага ходніка. 
Ляжыць пад нагамі нешта мікраскапічнае, 
нават нельга добра разгледзець, што гэта 
такое. 

Аналагічная сітуацыя і на абноўленым 
аўтавакзале. Тут наогул на падлозе няма 
анічога. Як толькі адчыніш дзверы, то 
на заснежаных нагах можаш каціцца аж 
да самой білетнай касы, калі раней не 
зломіш шыю. Тыя, хто рабіў рамонт для 

“народа”, чамусьці забыліся пакласці што-
небудзь на слізкую плітку. Ну, няхай сабе 
яны забыліся, але ж столькі начальства 
мае раён! Няўжо ўсе ездзяць на перса-
нальных аўта? Няўжо цягам зімы ніхто ні 
разу не завітваў сюды?  

Эканоміць на ходніках для абтрэс-
вання -- злачынна. Калі нехта з кліентаў 
аўтавакзала стане пацыентам бальніцы 
нам прыйдзецца заплаціць, як плаціць 
скупы – двойчы, калі не больш.  

Праўда, ёсць магазіны, дзе ўсё ў ажу-
ры. Можаце наведаць “Універсам” ці 
“Культтавары”. Апошні з’яўляецца на-
конт гэтага ўзорным. Акрамя ходніка ў 
тамбуры, дзе можна атрэсці ногі, ён мае 
ў самім памяшканні яшчэ адзін -- мяккі, 
які забірае рэшту снегу і стварае асабліва 
добры настрой у наведвальнікаў. А гэта і 
ёсць тое голоўнае, што павінен прыносіць 
гандаль. 

Л.Паўлава.

Сем славутасцяў бешанковіцкай зямлі 

ДАЙЦЕ НАПІЦЦА!
Вядома, што без ежы чалавек можа 

пражыць некалькі месяцаў. А вось без 
вады ён не можа працянуць больш тыд-
ня. Бо сам ён на 70 % складаецца з той 
вады. А ў мазгах яе адцотак яшчэ вы-
шэйшы. 

Пра тое ведае любы школьнік. Ве-
даюць, несумненна, і бешанкоўскія 
чыноўнікі. Але нам карысць ад тых ведаў 
малая: нармальнай, якаснай пітной вады 
ў Бешанковічах па-ранейшаму няма. 
Тая вада, якую прыходзіцца ўжываць, 
мае страшэнна непрыемны пах. На ёй 
нельга ні гатаваць ежу, ні, тым больш, 
выкарыстоўваць у якасці пітной. 

Нягледзечы на ўсе мерапрыем-
ствы, на патрачаныя мільёны і мільёны 
грошаў падаткаплацельнікаў, прабле-
ма забяспячэння якаснай пітной вадой 
Бешанковіч застаецца самай вострай. 

Як яе вырашаюць самі людзі? Даволі 
проста. Набіраюць максімальную коль-
касць посуду і едуць да крыніцы. Часцей 
за ўсё да найбліжэйшай, што знаходзіцца 

на шляху да Ніжняга Крывіна. Яна цяпер 
дабраўпарадкаваная, мае добры пады-
ход. Але едуць туды толькі тыя, хто яшчэ 
мае сілы і час туды дабірацца. А што 
рабіць нямоглым старым? 

“Крывінка” прапануе забяспечваць 
усіх якаснай пітной вадой бясплатна. 
Дзеля гэтага камунгасу патрэбна толькі 
рэгулярна дастаўляць ваду з крыніцы 
на 3 – 4 кропкі ў Бешанковічах. Хто 
будзе пярэчыць, што справа нявартая 
высілкаў? Здаецца, такіх “разумных” не 
знойдзецца. Хаця, і я ў тым упэўнены, і 
гэта ініцыятыва, як і дзесяткі іншых, за-
станецца нерэалізаванай. 

Колькі мы будзем яшчэ піць ванючую 
ваду – залежыць ад нас саміх. Хутка пач-
нуцца выбары ў мясцовыя Саветы. Ад 
таго, хто туды трапіць, залежыць выра-
шэнне многіх пытанняў, не толькі гэтага. 
Не спіце ў шапку. Думайце. Усё ў Вашых 
руках.

Г.Станкевіч.

Бел-чырвона-белы 
сьцяг на галоўнай 
ёлцы ў Віцебску

Сяргея Каваленку вызвалілі 
зь сьледчага ізалятару

Сяргей Каваленка знаходзіцца на 
волі яшчэ толькі лічаныя гадзіны. 
Пра сваё вызваленьне зь сьледча-

га ізалятару пад падпіску аб нявыезьдзе ён 
даведаўся каля 5-й вечара:

«Мяне сёньня дзяжурным прызначылі, 
уся камэра дапамагала мне прыбіраць. 
А потым прыйшлі па мяне і ў 17.10 мяне 
выпусьцілі. Ніхто нічога не тлумачыў. Я 
думаю, проста рэзананс вялікі пра мяне 
пайшоў... Узялі зь мяне адбіткі пальцаў і 
падпіску аб нявыезьдзе».

Каля 7-й вечара Сяргей Каваленка быў 
ужо дома, бо ішоў на другі край гораду 
пехам. У яго не было грошай на праезд — 
усё аддаў сваякам перад арыштам. І ў 19.30 
актывіст ужо даваў інтэрвію Свабодзе.

Ён распавёў, што сьледчы і міліцыянты 
ў пастарунку шмат распытвалі яго пра 
тэхнічныя падрабязнасьці — як яму 
ўдалося пералезьці праз плот вакол 
ёлкі, як ён узьбіраўся ўверх па жалезнай 
канструкцыі. Сяргей кажа, што ёлку тады 
ніхто не ахоўваў, дзяжурныя міліцыянты 
нічога нават і не заўважылі, а пад’ём угару 
яму даўся лёгка:

«Ніхто і не заўважыў, як я пералез цераз 
агароджу. А ўгару лез хвілін 15-20. Што там 
лезьці? Страшна мне ані не было, бо я до-
бра валодаю сваім целам, у мяне добрая 
каардынацыя рухаў. Так што лез і слухаў 
канцэрт».

Апоўдні 7 студзеня, каля Сяргей Кава-
ленка вывесіў сьцяг на гарадзкой ёлцы 
на плошчы Перамогі ў Віцебску, на сцэ-
не непадалёк ішоў канцэрт мастацкай 
самадзейнасьці. Але ў пэўны момант увагу 
гледачоў прыцягнула відовішча не перад 
сабой, а ўверсе, дзе па ёлцы караскаўся 
чалавек.

Свае адчуваньні на вышыні 40- мэтраў 
над горадам зь бел-чырвона-белым сьця-

гам у руках Сяргей апісвае так: «Я лез спа-
чатку унутры, а потым, дзе ёлка звужаецца, 
я вылез і палез звонку. Усе кінулі канцэрт 
глядзець, і глядзелі толькі ўверх, і я, ка-
нечне, крыкнуў „Жыве Беларусь!» і „Слава 
Беларусі!» Увогуле там, на вышыні, калі я 
сьцяг разгортваў, было такое адчуваньне, 
што ў мяне душа аддзяляецца ад цела... І 
ужо потым, калі мяне ўзялі, у наручніках це-
раз плот перакінулі, я зноў крыкнуў „Жыве 
Беларусь!» А ўсе як аслупянелі — стаялі, як 
пінгвіны замарожаныя».

Сяргей кажа, што суду за свой учынак не 
баіцца, хаця яго кваліфікуюць як злоснае 
хуліганства, за якое могуць прысудзіць і 
арышт, і да 5 гадоў «хіміі» і нават да 6 гадоў 
турмы: «Што будзе, тое й будзе. Галоўнае, 
справа зроблена, і яна ўжо жыве сама па 
сабе. А са мной — як будзе, так і будзе».

Паводле расказаў апазыцыянэра, у 
міліцыі да яго ставіліся нядобразычліва і 
жорстка. А ў камэры сьледчага ізалятару 
— з разуменьнем і павагай. Таму яны з маці 
вырашылі, што перадачу, якую сваякі толькі 
сёньня сабралі для Сяргея, бо не чакалі яго 
ўбачыць так хутка, цяпер перададуць зьня-
воленым у СІЗА. Гаворыць маці спадара 
Каваленкі, Лідзія Ўладзімераўна:

«Чаго мы толькі не панакуплялі! У мяшочкі 
расфасавалі... Сшыткі купілі, капэртаў ты-
сяч на 20! Сала, гарбаты рознай, і цыбулі, 
і часнык, і малако сухое... І як мы гэта усё 
падбіралі! Як на кірмашы намерзьліся, як 
у нас рукі адмярзалі! Дык я кажу: зрабі вы-
сакародную справу, аднясі гэта ў ізалятар, 
каб перадалі ў тую камэр, дзе ты быў!»

Маці Сяргея Каваленкі, ягоная жонка 
Алена і брат Віталь пэўныя, што Сяргея 
адпусьцілі пад падпіску аб нявыезьдзе 
толькі дзякуючы таму, што знайшлося шмат 
людзей ва усім сьвеце, якія яму спачувалі і 
выказвалі павагу за ягоны учынак.

Паводле мінакоў і 
тых гараджанаў, 
што прыйшлі 

зь дзецьмі на калядныя 
сьвяткаваньні або на каток, 
сьцяг бел-чырвона-белае 
палотнішча памерам ня менш 
як чатыры мэтры, разгарну-
лася побач з зоркай на версе 
ёлкі. Людзі адразу зьвярнулі 
на гэта ўвагу, пачалі фатагра-
фаваць і здымаць на камэры ў 
мабільных тэлефонах.

Праз колькі хвілін вакол 
ёлкі замітусіліся міліцыянты, 
якія дзяжурылі на плошчы. 
Тым часам на ёлцы можна 
было разгледзець і чалаве-
ка, які, верагодна, вывесіў 
сьцяг. Супрацоўнікі міліцыі 
атачылі ёлку ды выклікалі 
супрацоўнікаў МНС. Сьцяг 
на вачох у соцень жыхароў 
Віцебску здымалі з дапа-
могай пажарнай машыны: 
вышыні лесьвіцы хапіла, каб 
адмыслоўцы ўзьняліся на 
40-мэтровую канструкцыю 
галоўнай гарадзкой ёлкі.

На плошчу зьехаліся 
з дзесятак міліцэйскіх ма-
шын і спэцтэхнікі, сярод 
супрацоўнікаў МУС гараджа-
не пазналі галоўнае гарадзкое 
і нават абласное міліцэйскае 
начальства.

Міліцыянты былі дужа 
заклапочаныя: навагоднія і 
калядныя сьвяткаваньні на 
плошчы Перамогі сёлета пра-
водзяцца ўпершыню, прычым 
паводле ініцыятывы самога 
старшыні віцебскага аблвы-
канкаму Аляксандра Косінца, 
які аддаў загад усталёўваць 
гарадзкую ёлку менавіта тут.

Лёс чалавека, які, вера-
годна, вывесіў бел-чырвона-
белы сьцяг, пакуль невядомы: 
ніхто ня бачыў, ці затрымалі 
яго, ці ён пасьпеў уцячы. Ся-
бра КХП БНФ Сяргей Кава-
ленка, які назіраў за падзеямі, 
выказаў меркаваньне, што 
сьцяг ўзьняты ў гонар сьвята 
Божага Нараджэньня.

Пасьля інцыдэнту са 
сьцягам актывізаваліся 

і міліцыянты, і людзі ў 
цывільным – яна пачалі 
пільна прыглядацца да усіх, 
хто здымаў сьцяг на фота і 
відэа, асабліва да журналістаў, 
якія зьехаліся на плошчу, 
даведаўшыся пра надзвычай-
ныя навіны. У рэдактара сайту 
«Народныя Навіны Віцебска» 
Сяргея Серабро супрацоўнікі 
міліцыі запатрабавалі паш-
парт і перапісалі асабістыя 
дадзеныя, бо ягоны «вы-
гляд выклікае падазрэньні» 
– менавіта такія тлумачэньні 
далі журналісту. Міліцыянты 
таксама хацелі, каб спадар Се-
рабро паказаў ім фотаздымкі, 
зробленыя на плошчы, але па 
тэхнічных прычынах пагляд-
зець адзьнятае не атрымала-
ся.

Фотаздымкі бел-чырвона-
белага сьцяга на гарад-
зкой ёлцы Сяргей Серабро 
прапанаваў увазе наведнікаў 
сайту Радыё Свабода.

Арыштаваны за вывеш-
ваньне нацыянальнага сьцяга 
на гарадзкой ёлцы ў Віцебску 
сябар КХП БНФ кажа, што зусім 
не чакаў, каб яго адпусьцілі зь 
СІЗА. Бо толькі ў суботу пра-
куратура прыняла рашэньне 
трымаць яго пад вартай да 
2-х месяцаў. 

Беларусь уступила всем 
соседям кроме России

Составители ежегодного рейтинга 
Quality of Life Index учитывают стои-
мость проживания, инфраструктуру, 
экономические показатели, уровень 
свободы, риск и безопасность, состоя-
ние окружающей среды, здравоохра-
нение, досуг и культуру, а также кли-
матические условия. Максимальный 
балл по каждому критерию – 100.

Согласно 2010 Quality of Life Index в 
десятку стран с самым качественным 
уровнем жизни попали: Франция, Ав-
стралия, Швейцария, Германия, Новая 
Зеландия, Люксембург, США, Бельгия, 
Канада и Италия. Они имеют общие 
баллы от 77 до 82. 

Наша страна получила от состави-
телей рейтинга 54 итоговых балла и 
делит места со 109-го по 119-е. Рядом с 
нами находятся такие страны как Рос-
сия, Тайланд, Замбия, Марокко, Самоа, 
Бахрейн. 

По сравнению со всеми своими со-
седями за исключением России, Бе-
ларусь оказалась на самом низком 
месте. Даже из стран постсоветского 
пространства нас опередили Молдо-

ва (она оказалась на 52-55 позициях), 
Украина (вместе с Гренадой поделила 
68-69 места), а также Грузия и Арме-
ния. 

Более всего на низкое итоговое ме-
сто нашей страны повлиял уровень 
свободы – составители индекса дали 
Беларуси всего 8 баллов из 100 воз-
можных! Столько же по этому показа-
тели получили Вьетнам, Китай, Зим-
бабве… 

Немного Беларусь получила и по 
показателю «досуг и культура» – 44 
балла. По этой оценке мы находимся 
на одном уровне с арабским Оманом. 
А вот наиболее высоко в нашей стране 
оценили состояние окружающей сре-
ды (75 баллов) и климат (77 баллов). 
Только вот к этим показателям наше 
государство по большому счету ника-
кого отношения не имеет. 

Остальные показатели таковы. По 
стоимости проживания Беларусь на-
брала 65 баллов, экономика оценена 
в 50, здравоохранение – в 51, инфра-
структура – в 52, риск и безопасность 
– в 64. 

Апоўдні 7 студзеня на вершаліне галоўнай гарадзкой ёлкі, усталяванай 
на плошчы Перамогі ў Віцебску, залунаў нацыянальны сьцяг. 

Авторитетное издание «International Living» опубликовало новый 
индекс качества жизни в 194 странах мира. Согласно 2010 Quality of Life 
Index Беларусь находится в списке стран, занимающих места со 109-го по 
119-е. За исключениям России наша страна уступает всем соседям, а так-
же другим постсоветским республикам – Молдове, Грузии и Армении. 

Как говорится в сообщении, реше-
нием суда подтверждены выводы 
следователей Службы безопас-
ности Украины об организации 
совершения в 1932-1933 годах на 
территории УССР руководством 
большевистского тоталитарного 
режима – генеральным секре-
тарем Центрального комитета 
Всесоюзной коммунистической 
партии большевиков (ЦК ВКП(б)) 
Иосифом Сталиным (Джугашвили), 
членом ЦК ВКП(б), председателем 
Совета народных комиссаров 
(СССР) Вячеславом Молотовым 
(Скрябиным), секретарями ЦК 
ВКП(б) Лазарем Кагановичем и 
Павлом Постышевым, членом ЦК 
ВКП(б), генеральным секретарем 
ЦК Коммунистической партии 
большевиков Украины (КП(б) У) 
Станиславом Косиором, членом 
ЦК ВКП(б), председателем Совета 
народных комиссаров УССР Вла-
сом Чубарем и членом ЦК ВКП(б), 
вторым секретарем ЦК КП(б)У 
Менделем Хатаевичем, геноци-
да украинской национальной 
группы, то есть искусственного 

создания жизненных условий, 
рассчитанных на ее частичное фи-
зическое уничтожение.
Согласно выводу судебной научно-
демографической экспертизы, 
проведенной в ходе досудебного 
следствия Институтом демогра-
фии и социальных исследований 
им. М.В. Птухи Национальной ака-
демии наук Украины, в результате 
совершенного геноцида в Украине 
погибли 3 млн. 941 тыс. человек.
Суд констатировал, что Сталин 
(Джугашвили), Молотов (Скрябин), 
Каганович, Постышев, Косиор, Чу-
бар и Хатаевич совершили престу-
пление геноцида, предусмотрен-
ное ч. 1 ст. 442 Уголовного кодекса 
Украины (геноцид), и закрыл уго-
ловное дело на основании п.8 ч.1 
ст. 6 КПК Украины, в связи с их 
смертью.
Стоит отметить, что Служба безо-
пасности Украины рассекретит и 
обнародует материалы уголовно-
го дела по факту геноцида украин-
ского народа в 1932-1933 годах.
Президент Украины Виктор Ющен-
ко убежден, что сегодняшнее ре-

шение Апелляционного суда Кие-
ва о признании руководителей 
большевистского тоталитарного 
режима виновными в геноциде в 
Украине в 1932-33 гг. - знаковое 
для истории. Об этом сообщили в 
пресс-службе президента.
«Это решение восстанавливает 
историческую справедливость 
и дает шанс строить Украину на 
честных и демократических нача-
лах», - подчеркнул глава государ-
ства.
Справка. С апреля 1932 по ноябрь 
1933 года, по данным историков, 
жертвами голода в Украине ста-
ли (по разным оценкам) от 7 до 
10 млн людей, в том числе около 
4 миллионов детей. С учётом не-
прямых жертв Голодомор забрал 
жизнь около 14 миллионов чело-
век. Голод также затронул области 
Беларуси и России, в частности, 
Кубань.
Парламент Украины в ноябре 2006 
года признал Голодомор 1932-
1933 годов геноцидом украинско-
го народа. Эту позицию официаль-
но разделили 12 стран. // NEWSru.

Апелляционный суд Киева признал руководителей большевистского тоталитарного режима 
виновными в геноциде в Украине в 1932-33 годах, сообщает пресс-центр Службы безопасно-
сти Украины. Уголовное дело, которое возбудило и расследовало СБУ по факту совершения 
Голодомора-Геноцида в Украине в 1932-1933 годах, суд рассмотрел 13 января 2010 года.

СТАЛИНИСТЫ ОФИЦИАЛЬНО ПРИЗНАНЫ 
ВИНОВНЫМИ В ГОЛОДОМОРЕ

НДС стал больше, но нало-
гов меньше

Налог на добавленную стоимость, кото-
рый влияет на цену многих товаров и услуг, 
теперь составляет не 18%, а 20%.

— Это не вызовет роста цен в Беларуси, 
— выразил совместную точку зрения Мин-
фина и специалистов Минэкономики замми-
нистра финансов Владислав Татаринович на 
предновогодней пресс-конференции.

Произойдет это благодаря тому, что пред-
приятия перестанут платить четыре налога, в 
том числе местный налог с продаж товаров 
розничной торговли и транспортный налог. 
Компании будут уплачивать систематически 
только пять платежей, как и в других странах: 
НДС, платеж из прибыли, налог на недвижи-
мость, а также земельный и экологический 
налоги. Все остальные выплаты будут разо-
выми.

Вместо двух видов посо-
бий будет одно

С 1 января малообеспеченным белору-
сам придется меньше бегать по инстанциям 
и меньше документов заполнять. Вместо еже-
месячного социального пособия и безналич-
ных жилищных субсидий будет один вид со-
циальной помощи — ежемесячное пособие, 
которое можно будет потратить на одежду, 
еду или оплату жилищно-коммунальных 
услуг. Кстати, критерий нуждаемости под-
няли со 120 до 150 процентов БПМ. Так что 
теперь вы можете рассчитывать на помощь 
государства, если в вашей семье на нос при-
ходится меньше 375 тысяч рублей в месяц.

Аренду перевели в рубли
Если раньше ставка арендной платы ис-

числялась в евро, то теперь она будет зави-

сеть от базовой величины. Она меняется не 
так часто, как курс евро. Механизм расчета в 
целом остается похож на прежний: базовая 
ставка за 1 кв. м умножается на коэффициент, 
который зависит от размера города, вида 
деятельности бизнеса, спроса на недвижи-
мость и т.д. Согласовывать коэффициенты 
будут областные и горисполкомы. Льготы в 
уплате аренды закон дает розничной торгов-
ле (кроме торговых мест на рынках и в тор-
говых центрах), бытовым услугам, школам и 
детсадам, а также редакциям государствен-
ных газет и журналов. Арендодатели в тор-
говых центрах могут устанавливать коэффи-
циент повыше, чтобы вернуть себе затраты 
и получить прибыль, но делать это можно 
только с экономическим обоснованием и с 
разрешения исполкома. Новый порядок вы-
платы аренды будет распространяться на 
все категории зданий и сооружений — скла-
ды, административные, производственные и 
общественные помещения.

Проверки будут происхо-
дить по плану

С 1 января каждое белорусское предпри-
ятие получает класс по степени риска — от 
малого до высокого. В зависимости от него 
проверки будут приходить либо раз в пять 
лет, либо раз в три года или раз в год. В группу 
высокого риска вместе с казино и табачными 
компаниями попала розничная торговля. В 
группу низкого риска отнесут тех, кто из года 
в год исправно выполняет законодательство. 
Проверяющие остаются те же, но их действия 
будет контролировать Комитет госконтроля. 
А план проверок уже появился сайте КГК. Но 
если у КГК появится информация о том, что 
какое-то предприятие нарушает закон, то 
проверка сюда может прийти и без плана.

Лукашэнка пачынае 
перадвыбарную кампанію

Бачна, што крызісны год даўся Лукашэнку 
ў знакі. На прэс-канферэнцыі 30 снежня бра-
кавала драйву, за самавітасцю праступала 
стомленасць.

А можа, гэта момант расслабону пасля не-
рвовых месяцаў? Усё ж горшага не здарылася. 
Канечне, было не да раскошы, але, ва ўсякім 
разе, краіна не абрынулася.

Паводле версіі Лукашэнкі, эканоміка і 
фінансы выстаялі дзякуючы жалезнай волі 
і дысцыпліне. Але празаічная арыфметыка 
ставіць пад сумнеў гэтую канцэпцыю трыумфу 
волі. Колькі ні ўпіраліся рогам, склады так і не 
разгрузілі. Мінус у замежным гандлі таварамі 
за 11 месяцаў дасягнуў небывалай лічбы — 6,4 
мільярда долараў.

Пры такой дзірцы залатыя зліткі, на якіх да 
крызісу прэзідэнт пазіраваў з кіраўніком Нац-
банка, выпарыліся б са свістам… А так да кан-
ца года нават трохі нарасцілі запасы. Сітуацыю 
выратавалі крэдыты, прычым найперш — ад 
МВФ. Карацей, выратаваў пракляты гнілы За-
хад (якому перапала і на прэс-канферэнцыі 
— за бездухоўнасць, што прывяла да крызісу, 
«наркату» ды ціск на гордую рэспубліку).

Кажучы пра ўрокі года, кіраўнік дзяржавы 
агучыў падрыхтаваныя тэзісы, з якімі цяжка 
паспрачацца. Але гэтыя залатыя словы тут жа 
цьмянелі ад імправізацый з тых самых вуснаў. 

Вось, скажам, выдатная фраза: «Самы 
галоўны ўрок года ў тым, што мы мусім 
быць адзінай сям’ёй». У сэнсе кансалідацыі 
беларусаў. «Мы не павінны праз дробязі ха-
паць за горла, за гальштук адзін аднаго…». 
Але праз некаторы час гучыць спантаная 
характарыстыка палітычных апанентаў, і ад 
ідылічнага закліку «рабяты, давайце жыць 
дружна!» не застаецца і знаку.

Яшчэ адзін урок, маўляў, у тым, што 
«мадэрнізавацца трэба было хутчэй». Пытан-
не: а хто перашкаджаў? Хто перашкаджаў у 
краіне, дзе ўсе вагары ў адных руках?

Ну добра, лепш позна, чым ніколі. 
Але для гэтага мала нашпігаваць старыя 
індустрыяльныя каробкі новым начыннем. 
Патрэбны структурныя ды іншыя карэнныя 
рэформы. Аднак Лукашэнка тлумачыць, што 
не пойдзе на хуткае, рашучае рэфармаванне, 
хоць і такі варыянт пад рукой ёсць. Маўляў, 
народ не гатовы. Але ні ў адной краіне народ 
не будзе абедзвюма рукамі за ломку звыклага 
ладу. Любыя рэформы адчувальныя, робяцца 
праз «не хачу» і вымагаюць палітычнай волі.

Дарэчы, калі абставіны прыціскаюць, 
то высокае начальства на народ не вельмі 
азіраецца: шокавая дэвальвацыя студзеня-
2009 — наглядны таму прыклад. Але цяпер 
надыходзіць год выбараў, і «сабачыцца з на-
родам», як выказаўся Лукашэнка, надта ж няз-
ручна.

Яшчэ адзін урок, паводле яго слоў, у тым, 
што трэба ствараць умовы для большай 
самастойнасці грамадзян. У сэнсе, каб самі 
зараблялі, а не спадзяваліся на дзяржаву. Так, 
але для гэтага патрэбны комплекс мер, які 
завецца лібералізацыяй. Аднак у год дзвюх 
выбарчых кампаній сур’ёзнай эканамічнай 
лібералізацыі, не кажучы пра палітычную, ча-
каць наіўна.

А ўжо што да вольніцы ў інтэрнэце, тра-
дыцыйна грэбліва названым «сметніцай», дык 
гэтага дакладна паменее (Лукашэнка ўскосна 
пацвердзіў розгалас пра будучы грозны даку-
мент наконт рэгламентацыі «беларускага сег-
менту»).  Затое вербальнага папулізму, мярку-
ючы па гэтай прэс-канферэнцыі, прыбавіцца. 
Яна, па сутнасці, дала старт перадвыбарнай 
кампаніі.

Прычым, кажучы пра важнасць абнаўлення, 
ратацыі кадраў на розных узроўнях, кіраўнік 
дзяржавы відавочна меў на ўвазе, што для 
найвышэйшай пасады гэта пакуль што не ак-
туальна. «Я нікому ўладу ў краіне не збіраюся 
аддаваць, тым больш камусьці за межамі 
краіны», — цвёрда паабяцаў электарату няз-
менны прэзідэнт.

Новы год будзе характарызавацца калізіяй 
паміж логікай аўтакратыі і неабходнасцю 
штосьці рабіць у плане калі не сістэмных 
рэформаў, то хаця б выканання заліковага 
мінімуму. Напрыклад, тых жа патрабаванняў 
МВФ.

Эксперт мінскага аналітычнага цэнтра 
«Стратэгія» Валер Карбалевіч мяркуе: галоўны 
начальнік, бадай, у прынцыпе не вельмі добра 
разумее, што такое мадэрнізацыя, сістэмныя 
эканамічныя рэформы. «З адказаў вынікала, 
што рэформы асацыююцца з абвальнай пры-
ватызацыяй, шокавай тэрапіяй, хоць пытан-
не больш складанае і шырокае, — гаворыць 

палітолаг. — Падобна, кіраўніцтва не вельмі 
добра ўяўляе сабе, што рабіць, дзе ўзяць гро-
шы на абяцанае павышэнне заробкаў, як выка-
наць завоблачныя паказчыкі росту, запланава-
ныя на апошні год пяцігодкі. Спадзяванне, як і 
раней, на адміністрацыйныя метады».  Павод-
ле Карбалевіча, «у цяперашняга кіраўніцтва 
няма сапраўднай канцэпцыі развіцця краіны. 
Гэта не стыль Лукашэнкі — думаць на гады на-
перад. Ён думае сітуацыйна, рэагуе на змену 
абставінаў, дзейнічае тактычна. Цяпер, напры-
клад, галоўнае — правесці выбары ў патрэб-
ным ключы». 

У прыватнасці, і таму ў замежнай палітыцы 
працягнецца элементарнае балансаванне. 
Можна было б сказаць — прымітыўнае. Ад-
нак яно дае плён з абодвух бакоў. І, будзьце 
ўпэўнены, рэсурс груба зробленых, але моцна 
збітых беларускіх геапалітычных арэляў будзе 
выбраны дарэшты. 

Назіральнікі адзначаюць: 30 снежня Лука-
шэнка быў вельмі стрыманы ў дачыненні да 
расійскага кіраўніцтва. Амаль ласкавы, калі 
параўноўваць з восеньскімі эскападамі. Гэта і 
зразумела: ідуць напружаныя перамовы пра 
газ і нафту, лепш не цвяліць маскоўскіх гусакоў. 
Хоць крыўды: за малочную вайну, задзіранне 
цэн на энергарэсурсы да іншыя выкрутасы — 
усё ж павылазілі.

Дарэчы, просты чалавек можа задаць 
наіўнае пытанне: калі ні для каго, акрамя 
найбліжэйшага хаўрусніка, цэны не павыша-
юцца, то на чорта нам такая інтэграцыя? 

Адчуваецца, што Лукашэнка сам зусім не 
ўпэўнены ў бліскучых перспектывах Мыт-
нага звязу ды Адзінай эканамічнай прасто-
ры (першы варыянт якой, яшчэ з улучэннем 
Украіны, як ён прызнаў, быў паспяхова пра-
валены). Прагучала нават амаль што не пры-
хаваная пагроза выйсці з Мытнага звязу, калі 
— весёленькі варыянт! — «нас там пачнуць 
таптаць, душыць, у нас страляць».

Прарваліся і крыўды на Еўразвяз, які сва-
ёй замарозкай (а не скасаваннем) санкцый 
хоча, маўляў, падвесіць Лукашэнку на кручку 
перад выбарамі. Замежная палітыка падаец-
ца беларускаму афіцыйнаму лідэру менавіта 
ў такіх вось катэгорыях барацьбы: хто каго 
возьме на кручок, хто каго прыцісне і г.д., ад-
значае Карбалевіч. Інакш кажучы — як гуль-
ня з нулявой сумай. Ці выпадкова і Еўразвяз, 
і ЗША, і Расію Лукашэнка раз-пораз называе 
«монстрамі»?

Дарэчы, яшчэ адзін з урокаў, паводле 
афіцыйнага кіраўніка, у тым, што не трэба 
залішне налягаць на ўсходняе крыло замеж-
най палітыкі, варта развіваць і заходні вектар. 
Але пры гэтым мяркуецца, што заходнія мон-
стры ў год Тыгра яшчэ глыбей заглынуць кру-
чок «прагматычнага дыялогу». 

Пад заслону Лукашэнка агучыў запаветную 
мару — вярнуцца ў дакрызісныя часы. Некалі, 
памятаеце, ён прыйшоў да ўлады на настальгіі 
па СССР. Цяпер вось — новая варыяцыя на 
тэму «светлай мінуўшчыны». Але вяртання да 
танных выгодаў саўка не атрымалася. Наўрад 
ці пракоціць і вяртанне да сытага беларускага 
застою некалькіх папярэдніх гадоў. Хоць элек-
тарату заўсёды салодка марыцца, і ў гульні на 
яго пачуццях Лукашэнка сапраўды віртуоз. 

Аляксандр Класкоўскі, БелаПАН.

ЧТО ИЗМЕНИЛОСЬ В СТРАНЕ 
С ПЕРВЫХ ДНЕЙ НОВОГО ГОДА?

Гэтым разам у навагоднім зва-
роце Лукашэнкі некалькі разоў 
прагучала слова «крызіс». Тое са-
мае слоўца, што ім жа было «за-
баронена» на пачатку 2009-га. 

«Святы — мой самы нелюбімы 
час», — прызнаўся галоўны 
начальнік на пераднавагодняй 
прэс-канферэнцыі ў алмазе 
ведаў. Народ даведаўся, што 
афіцыйнаму лідэру нават «кры-
шачку крыўдна: вы адпачываеце, 
шампанскае п’яце, а я мушу сяд-
зець пры пульце кіравання».

Пры гэтым была абмалявана 
тыповая карціна прэзідэнцкага 
Новага года: малы Коля ўжо 
спіць, суграмадзяне весяляцца 
як дзеці, а ён — на варце, пільнуе 
мір і спакой Айчыны. Прагуча-
ла і драматычная гісторыя пра 
набліжэнне да Мінска нейкіх 
неапазнаных лятучых аб’ектаў: 
збіваць — не збіваць, во дзе не-
рвы перагарэлі!

Так у падсвядомасці элек-
тарату абуджаецца архетып 
клапатлівага бацькі. А таксама — 
генеруецца ў падкорцы ўлюбёны 
правадырамі вобраз аточанай 
крэпасці, вакол якой так і шнуру-
юць злыя сілы.

Намёк на ворагаў, вонка-
вых ды ўнутраных, прагучаў 
і ў навагоднім звароце: «Чар-
говы раз памыліліся тыя, хто 
прадказваў нам немінучы крах».

А тады Лукашэнка нечакана 
прызнаўся ў сваёй фобіі: каб 
крызіс не скончыўся якой вай-
ной. Не думайце, што гэта проста 
лірыка. Тым болей што падавацца 
слабым ён не любіць. Гэта, бадай, 
інтуіцыйная гульня на беларускім 
сялянска-пенсіянерскім «абы 
вайны не было».

Што вы хочаце: дэ-факта пача-
лася перадвыбарная кампанія.

Яшчэ адна яе прыкмета: на-
вязлыя ў вушах святочныя 
віншаванні ад «Белай Русі». Па-
куль даедзеш на метро ад «Уруч-
ча» да «Кастрычніцкай», пачуеш 
як мінімум тройчы. Перасядаеш 
на аўтобус — і там не схавацца.

Памятаеце «Ферму» Оруэла: 
«Усе жывёлы роўныя. Але не-
каторыя жывёлы раўнейшыя за 
iншых». З трох тысяч грамадскіх 
арганізацый чамусьці выбралі 
гэту.

Добрую нішу знайшлі: зараз 
— з Новым годам ды Калядамі 
ад імя БР віншуюць, потым мож-
на — з Днём абаронцаў Айчыны, 
жаночым святам і г.д. па календа-
ры. «Прошла весна, настало лето, 
спасибо партии за это!».

Нагадаю: увесну — мясцо-
выя выбары па новым законе. 
Траціну месцаў у камісіях трэба 
ахвяраваць партыям і грамадскім 
арганізацыям. Так што грузяць 
з прыцэлам. Фрукт — яблык, 
частка твару — нос, грамад-
ская арганізацыя — правільна, 
ліхтарат! — «Белая Русь».

Зрэшты, наконт выбараў Лука-
шэнка, як прагучала на той самай 
прэс-канферэнцыі, не напружва-
ецца. Машына адладжана. Ягоны 
вораг — эканоміка.

Масква хоць ненашмат, на 
11%, але ж задрала цану на газ 
— да 168 долараў. Ну, а з нафтай 
пакуль што затык. Перамоўшчыкі 
вяртаюцца з Масквы ні з чым.

Пад заслону года расійскія 
крыніцы паведамілі, што дэ-
легацыя з Мінска не мела 
паўнамоцтваў згаджацца на 
варыянт Сечына. Памятаеце: 
5–6 мільёнаў тон бязмытнай на-
фты для ўнутраных патрэб, за 
астатняе ж будзьце ласкавыя 
адшпіліць па поўнай! Відаць, 
перамоўшчыкам было загадана 
да апошняга — кроў з носу! — 
змагацца за цалкам бязмытнае 
чорнае золата.

У выніку бакі ўваходзяць 
у 2010-ы без нафтавай дамо-
вы. Крэмль дэманструе, што 
наважыўся прычыніць тутэйшы 
нафтавы афшор. 

З 1 студзеня пачынае дзей-
нічаць разрэкламаваны Адзіны 
мытны тарыф, але ў тым Мытным 
звязе яшчэ конь не валяўся. Лу-
кашэнка яўна непакоіцца з наго-
ды непапулярнага мыта на аўто. 
Будуць новыя бітвы, найперш з 
Расіяй, ці не па кожнай з 632 ад-
чувальных пазіцый, пад якія Бе-
ларусь зарэзервавала прынцып 
кансенсусу (ці, іначай кажучы, 
права вета).

На 2010 год зацверджаны 
валюнтарысцкія планы. Як на-
гнаць той ВУП, адкуль набрацца 
грошай на тыя заробкі — зда-
ецца, не ведае ніхто, уключна з 

галоўным начальнікам. Надзея, 
як заўсёды, на шанцаванне.

Тым часам пухне снежны 
камяк пазык. Праз пару гадоў 
будзем толькі крактаць, вяр-
таючы асноўную масу крэдытаў. 
Напрыклад, графік пагашэння 
запазычанасці перад МВФ такі: 
2009 год — 22,9 млн. долараў, 
2010 — 79,4 млн., 2011 — 83,5 
млн., 2012 — 627 млн., 2013 — 
1 695,5 млн., 2014 — 1 194 млн., 
2015 — 83,4 млн. долараў. Як 
вам дынаміка? А гэта ж не адзіны 
крэдытор! І крэдыт, мусіць, не 
апошні.

Рэфармаваць жа эканоміку 
трэба не таму, што дзядзькі з МВФ 
загадваюць, а таму, што іначай 
капец. Так што заявы галоўнага 
начальніка ў алмазе ведаў: на-
род, маўляў, рэформаў не хоча, 
а я раблю, як народу падабаецца 
— не болей чым перадвыбарны 
папулізм. Давядзецца рабіць це-
раз «не хачу».

Пад выбары, канечне, 
эканоміку згвалцяць і сакраль-
ныя USD500 на брата, магчыма, 
выціснуць. Але потым гэта стане 
вылазіць бокам. Ды і не толькі 
эканоміка адгукнецца.

Нездарма Лукашэнка прызнаў-
ся: яго навагодняя мара — вяр-
нуцца «ў дакрызісны перыяд». 
Але гэта толькі мара. І калі на-
конт выбараў нязменны кіраўнік 
«не напружваецца» (хаця і тут 
не кажы «гоп!»), то наступная 
кадэнцыя абяцае быць востра-
сюжэтнай і як мінімум не такой 
кіраванай.

P. S. А нафтавы сюжэт тым ча-
сам абвастраецца. Інтэрфакс-
Захад сярод ночы цытуе блізкую 
да беларускага ўраду крыніцу, 
што скардзіцца: у белакаменнай 
на нашу дэлегацыю «рабіўся бес-
прэцэдэнтны ціск».

Рэзюме: «Прапанаваныя расій-
скім бокам падыходы фактычна 
тарпедавалі ўсе дамоўленасці 
пра стварэнне Мытнага звязу». 
Як і прагназавалася, Мінск пачы-
нае падвешваць новы праект.

Можна зразумець нелюбоў 
Лукашэнкі да святаў: Новы год — 
новая вайна.

Аляксандр Класкоўскі, 
«Наша Ніва»

Нелюбімы час Лукашэнкі

Ксения НОВОЖИЛОВА, «Комсомольская правда в Белоруссии»
В 2010-м нам станут больше платить — увеличиваются зарплаты бюджетников, 

пенсии и пособия на детей. А еще с 1 января в силу вступают сразу несколько законов. 
Что они поменяют в нашей жизни? 


